
 

Viral Hemorrhagic Fever 
 

Ano ang viral hemorrahagic fever? 
 
Ang “viral hemorrhagic fever” ay sakit na dala ng “virus” na karaniwang nabubuhay sa katawan ng mga 
daga at “anthropods” tulad ng lamok at garapata.  Mayroong apat na uring “virus” na maaaring maging 
sanhi ng “viral hemorrhagic fever”.  Ang mga ito ay:  “arenaviruses, filoviruses, bunyaviruses, and 
flaviviruses”.    
 
Sino ang mga nadadapuan ng “viral hemorrhagic fever”? 
 
Kahit sino ay maaaring dapuan ng “viral hemorrhagic fever”, subali’t karaniwan itong mangyari sa mga 
taong nakatira, o bumibisita, sa mga pook na mayroong mga nahawaang daga at “anthropods” na may 
dala nang “virus”.  Pangkaraniwan ang sakit na ito sa Africa, subali’t maaaring dalhin ito ng nahawaang 
daga o “anthropods” na may dalang “virus”, sa iba’t ibang sulok ng mundo.  Halimbawa, sa Hilaga at 
Timog America, Europa at Asia. 
 
Paano kumakalat ang “viral hemorrhagic fever”? 
 
Sa karamihang kaso, nakukuha ng tao ang sakit na ito sa pamamagitan ng “exposure” sa nahawaang daga 
o “anthropods” na may dalang “virus” ng “viral hemorrhagic fever”.  Ang mga “virus” na ito ay 
lumalaganap kapag ang nakakahawang lamok o garapata na may dalang “virus”ay nakakagat ng tao.  .  
Ang “virus” na dala ng daga naman ay kumakalat sa pagtangan o pagdikit sa ihi o tae ng daga; kumakalat 
din ito kapag nakalanghap ang tao ng mga partikulong galing sa ihi o tae ng daga, na lumaganap na sa 
hangin (halimbawa, dahil sa pagwalis ng natuyong ihi o tae).  Ang pagkalat ng sakit na ito ay nangyayari 
din sa pamamagitan ng pagtangan ng hayop na may dalang “virus”.  May mga kaso rin na kumakalat sa 
pamamagitan ng paghawa kapag ang tao ay nagkaroon ng “contact” sa mga pluido ng katawan 
(halimbawa, laway, dugo, ihi, “semen”). 
 
Maaari bang gamitin sa “bioterrorism” ang “viral hemorrhagic fever”? 
 
Oo.  Maraming mga “hemorrhagic fever viruses” na maaaring magamit bilang ahente ng “bioterrorism” 
sapagka’t higit itong nakakahawa, maaaring ikalat ito sa pamamagitin ng hangin, at makapagdadala ito ng 
malalang sakit sa sangbayanan.  May mga bansang pinaghihinalaang gumamit na ng “viral hemorrhagic 
fever viruses”sa kanilang “biological warfare programs”. 
 
Ano ang mga sintomas ng “viral hemorrhagic fever”? 
 
May iba’t ibang mga sintomang maaaring makapaghiwatig ng iba’t ibang uri ng “viral hemorrhagic 
fever”, nguni’t sa karaniwan, ang mga pangunahing sintomang maaaring lumabas ay:  lagnat, pagkahapo, 
hilo, pananakit na mga “muscle”, panghihina, pakiramdam ng katawan na parang nauupos.   Ang mga 
pasyenteng may malalang kaso ng “viral hemorrhagic fever” ay karaniwang nagdurugo sa loob ng balat, 
sa mga organo sa loob ng katawan, o nilalabasan ng dugo ang mga butas sa katawan.  Ang mga pasyente 
ay maaari ding magkaroon ng “shock”, problema sa “nervous system”, “coma” at “seizures”. 
 
Gaano katagal bago lumabas ang mga sintomas ng sino mang nahawaan? 
 
Maaaring lumabas ang mga sintomas sa loob ng 2 – 21 na araw pagkatapos mahawaan, naaayon sa klase 
ng  “viral hemorrhagic fever”. 
 
Paano ito sinusuri? 
 
Ang “viral hemorrhagic fever” ay sinusuri sa pamamagitan ng di-pangkaraniwang pagsubok sa loob ng 
laboratoryo ng “U.S. Centers for Disease Control and Prevention”.   Maaaring kumuha ng mga “sample” 



sa dugo o sa ibang “tissue” ng katawan.  Ang pagsusubok as nagagawa lamang kung may paunang 
konsultasyon. 
 
Paano ginagamot ang “viral hemorrhagic fever”? 
 
Ang mga pasyente ay tumatanggap ng pangangalagang nakagiginhawa ng mga sintomas.  May mga 
“antiviral” na gamot na nagpahiwatig ng bisa sa paggamot ng mga pasyenteng nagkaroon ng “viral 
hemorrhagic fever” ng uring “arenaviruses and bunyaviruses”. 
 
Paano maiiwasan ang “viral hemorrhagic fever”? 
 
Walang bakunang laban sa “viral hemorrhagic fevers”, maliban lang sa “yellow fever”.  Ang bakunang 
laban sa “yellow fever” ay inirerekomenda lamang sa mga taong naglalakbay sa mga pook na tulad ng 
Timog America at “sub-Saharan Africa”.  Ang pinakamabuting paraan upang maiwasan ang “viral 
hemorrhagic fever” ay ang pag-iwas sa mga nahawaang daga at “anthropods” na may dalang virus.  Ang 
panghahawa ng kapwa tao ay mababawasan sa pamamagitan ng matinding pag-iingat, kasama na rito ang 
madalas na paghuhugas ng kamay at tamang paggamit ng mga panakip sa mukha, mga panakip ng damit, 
at mga gwantes na goma. 

